
     Қоғамдық - гуманитарлық әдістемелік бірлестігінің тақырыбы: «Бәсекеге қабілетті жеке тұлғаны қалыптастыру жұмысының озық әдіс – тәсілдерін тиімді пайдалану арқылы білім сапасын арттыру». ӘБ жұмысының мақсаты: Бәсекеге қабілетті тұлғаны оқытудағы мұғалімдердің құзырлықтары мен кәсіптік шеберліктерін жетілдіру бағытында жұмыстар ұйымдастыру. Әр мұғалімнің мектеп пен әдістемелік бірлестік тақырыбына сәйкес өз білімін жетілдіру тақырыптары  бар.  

Қоғамдық - гуманитарлық әдістемелік бірлестігінің құрамына 9 мұғалім енеді. Мұғалімдер сапасының құрамы талапқа сай. Маман емес мұғалімдер жоқ. Жоғары білімді – 9 мұғалім, 3 мұғалім – бірінші, 4 мұғалім – екінші санатты, санаты жоқ жас маман – 2.Аттестатциядан өтетін – 3 мұғалім.
 Тамыз айының соңғы күндерінде қоғамдық – гуманитарлық пән мұғалімдері әдістемелік бірлестігінің бірінші отырысы өтті. Отырыста мұғалімдер нормативтік құжаттармен, соның ішінде мемлекеттік стандарт, әдістемелік нұсқау хат және пән бойынша бағдарламалармен танысты. Әдістемелік бірлестіктің жылдық жоспары талданып, бекітілді. Сонымен қатар, қазақ тілі мен әдебиеті мұғалімдерінің күнтізбелік жоспарлары, оқу жоспарының жылжымалы бөлігіндегі таңдау пәндерінің бағдарламалары қаралып, бекітуге жіберілді. 
Бақылау жұмыс дәптерлерінің әр сыныпта басталғандығын тексеру, сондай-ақ күнделікті жұмыс дәптерлерінің тексеріліп тұруын қадағалау және алғашқы бақылау жұмыстарының кестесі құрылды.


«Тілдер айлығы» шеңберінде өткізілетін «Мемлекеттік тіл – менің тілім» тақырыбындағы іс-шаралардың жоспары құрылып, мемлекеттік тіл мәртебесін арттырып, қолданысын кеңейту мақсатында түрлі іс-шаралар ұйымдастырылды. Мектептегі тіл пәндерінен (қазақ, орыс, ағылшын) сабақ беретін мұғалімдер оқушыларға арнап  әртүрлі іс-шаралар өткізді.  


«Бір ел – бір кітап» акция шеңберінде селолық кітаханада дөңгелек үстел және мектептің кітапханасында І.Есенберлиннің «Көшпенділер» трилогиясы бойынша кітап көрмесі өткізілді. Оған 5-9 – сыныптар қатысты. Қазақ тілі мен әдебиеті пәнінің мұғалімі Балташева Р.Н 5-9 орыс, қазақ сыныптарына арналған «Мұқағали оқуларын» ұйымдастырып, өткізді. Сайысты өткізудегі мақсаты ақиық ақынның өлеңдерін насихаттау, сөзден түйін түйетін ақынның жыр маржандарына оқушылардың ынта – жігерін арттыру болып табылады.Сайыскерлер өздерінің дайындап келген өлеңдерін мәнерлеп айтып шықты. Ақын туралы сұрақ – жауап, көз көргендердің естеліктері мен сөздері жайлы өз ойларын ортаға салды. Сайыс өте қызықты өтті, балалар да өздерінің тапқырлығымен, шапшаңдығымен көзге түсті.

«Тілдер айлығы» аясында қазақ тілі, орыс тілі, ағылшын тілі мұғалімдері «Тілдер ұштұғырлығы» Ұлттық мәдени жоба шеңберінде «Жас полиглот» сайысын 7 – 9 – сынып оқушылары арасында өткізді. Сайыс барысында әр сыныптан 2 оқушы қатысып, топқа бөлінді. Сайыс 4 кезеңнен тұрды. Сайыста оқушылар тіл пәндері бойынша өз білім - біліктерін сарапқа салды. Оқушылардың жан-жақты білім танымдылықтары арқылы ізденіс, талпыныс мүмкіндіктері көрінді. 

Қазақ тілі мен әдебиеті мұғалімі Төрехан М мен Ниязова М қыркүйектің 15 – 23 аралығында 1 – 7 сыныптар арасында «Тіл – татулық тірегі»тақырыбында  шығармалар сайысын ұйымдастырды. Жүлделі орынға ие болған оқушылар Мақтау қағазымен марапатталды. Сонымен қатар, 5-9 сыныптар арасында «Тіл тұтастығы – ел тұтастығы» атты қазақ, орыс, ағылшын пәндерінен шығармалар сайысы өткізілді. «Тіл – достық құралы», «Тіл – тірегіміз, соғып тұрған жүрегіміз» тақырыбында 1 – 9 сыныптар арасында сынып сағаттары ұйымдастырылды. Сынып сағатының басты мақсаты қазақ тілінің мәртебесін көтеру.
Тіл пәндері мұғалімдері бірігіп, 5- 9-сынып оқушылары арасында  орыс тілінің грамматикасына, тарихына байланысты лингвистикалық викториналарды ұйымдастырып, өткізді. 
Апталық соңында «Ана тіліңді құрметте» атты әдеби кеш өткізілді.                                       Апталыққа оқушылар белсене қатысып, тілдің құдіретін танып, тұлғалық құзыреттіліктерін шыңдай білді. Жүргізілген іс-шаралардың білімділік, тәрбиелік мәні жоғары болды. 
9 сынып оқушыларының ОСЖБ – ға дайындық кестесі құрылып,пән мұғалімдері өз дайындық сабақтарын уақытылы өткізіп отырды.
Қазақ тілі мен әдебиеті әдістемелік бірлестігінің мұғалімдері әртүрлі сайыс, семинар, коучинг, конференция, курстарға т.б. белсене қатысып отырады.  Республикалық «Ақбота» интеллектуалдық марафонына оқушылар қатысып жүлделі орындарды иеленді.
       Қараша айының 25-30 аралығында  қазақ тілі мен әдебиеті, тарих пәндерінен  5-9 сыныптар арасында оқушылардың мектепішілік пән олимпиадасы болып өтті.

       Олимпиаданың мақсаты:
- ғылым негіздерін оқуға бейімділік пен қызығушылық танытатын дарынды оқушыларды анықтау;
- пән бойынша теориялық білімдері мен тәжірибелік біліктіліктерін терең  меңгеруге көмектесу;

        Олимпиада ережеге сәйкес, негізгі мақсат, міндеттері орындала отырып жүргізілді

          Олимпиадаға 8-9 сыныптар аралығындағы оқушылар қатысты, барлық қатысқан оқушылар саны –  5. Пән мұғалімдері 8-9 сынып оқушыларына ойлау қабілеттерін дамытуға арналған, күрделендірілген тапсырмалар дайындады.
Нәтижесінде ;8 сынып оқушысы  Мазтаева А аудандық олимпиададан тарих пәнінен 3 орын алды,пән мұғалімі Бекжанов Н.Қ
Қаңтар айында гуманитарлық пәндер онкүндігі өтті .Пән мұғалімдері ашық сабақтар мен сыныптан тыс іс-шаралар ұйымдастырды,оқушылар белсенді қатысып,өз білімдерін сарапқа салды.
Мұғалімдер алыс қашықтықтағы НИО,ТИО  республикалық олимпиадаларға өз оқушыларын қатыстырып жүлделі орындарды иеленді.Мысалы;орыс тілі мен орыс әдебиеті пәнінің мұғалімі Беков М.Е қазақ тілі мен әдебиет пәнінің мұғалімдері Ниязова М.С,Төрехан М.Б
Мақсат журналына өз материалдарын жариялаған үшін Ниязова М.С

 « Парасатты мұғалім  медальімен марапатталды.
Абай  оқуларында жүлделі орын алған 7 сынып оқушысы  Шүкірхан С мақтау қағазымен марапатталды.
Ұлы даланың жеті қыры атты аудандық ғылыми жобалар сайысына белсене қатысқаны үшін  9 сынып оқушысы Олжабай Р мақтау қағазымен марапатталды.

Аудандық ағылшынша ертегілер сайысына оқушыларды жақсы дайындағаны үшін Мухамедшарипов Қ.С пен Молдажанова Н.М мақтау қағазымен марапатталды.
Ә.Б биылғы оқу жылындағы жұмысын бірауыздан жақсы деп бағаланды.

Келесі оқу жылында бұданда жоғарғы жетістіктерге жетуге,заман көшінен қалмай шығармашылықтарын шыңдауға мақсат қойды пән мұғалімдері.

Ұсыныс: ОСЖБ - дан төмен ұпай алған оқушылармен жеке және топпен бірге қосымша сабақ өткізу арқылы олардың кейбір ұмытқан материалдарын еске түсіріп, түзету жұмыстарын жүргізу жұмысын жалғастыру және тақырыптық талдау жасау. Оқытудың тиімді тәсілдерін енгізу қажет. ОСЖБ  бойынша тестілеудің әр түрлі түрлерін қолдану керек.Оқушылардың ойлау, тез шешім қабылдау қабілетін дамыту жолдары іздестіріліп, тиімді әдіс – тәсілдерді қолдану басты мақсатта тұру қажет.
Электронды журналды дұрыс  және уақытында толтыру ұсынылды.
Қоғамдық - гуманитарлық әдістемелік бірлестігінің жылдық бойынша жоспарлаған іс-шаралары, жұмыстары түгел орындалды. 

                    Қоғамдық – гуманитарлық ӘБ жетекшісі:          Бекжанов Н.Қ 

